Gullivers reiser 

Reiseskribent Lemuel Gulliver tek på seg eit oppdrag i Bermuda, men endar opp på Vesleputtøya der han tronar over dei små innbyggjarane.
Gullivers reiser er ei modernisert utgåve av den klassiske historia om Gulliver. Me møter Jack Black (Kung Fu Panda) som Lemuel Gulliver; ein hyggeleg postansvarleg i ei New York-avis. Etter at Gulliver greier å bløffe seg til eit oppdrag der han skal skrive om Bermuda-triangelet, reiser han dit og hamnar i det uoppdaga landet Vesleputt. I denne fantasifulle nye verda er endeleg Gulliver ein å sjå opp til, ikkje minst for di han er så stor. Han fortel innbyggjarane historier om seg sjølv der han hemningslaust tek æra for dei beste oppfinningane i verda og plasserer seg sjølv midt i historiske storhendingar. Gulliver berre styrkjer heltestatusen sin når han leier sine nye venner i ein avgjerande kamp mot dei langvarige fiendane deira. 

Men når Gulliver taper alt og set vesleputtane i fare, må han gjera alt han kan for å rette opp att skaden. Til slutt oppdagar Gulliver at det er ikkje storleiken det kjem an på når det verkeleg gjeld, men at det er det du har på innsida som er viktig. 

Då Jonathan Swift skreiv romanen sin på 1800- talet, var ikkje heile verda oppdaga enno. Tanken om at det kunne eksistere ei øy med bitte små menneske, verka ikkje heilt utenkjeleg. Jack Black, produsent John Davis, regissør Rob Letterman og manusforfattar Joe Stillman (Shrek) har laga ei historie som er relevant og morosam for publikum i dag. Dei tenkte ein liten augneblink på å leggje historia til ein annan planet før dei kom opp med forslaget om å la han reise gjennom ein "inter-dimensjonal portal" - ikkje til ein annan planet, men til ei alternativ verd som sidestilte den moderne tida og gamle dagar. "Eit av dei grunnleggjande måla våre var å gjera Vesleputt truverdig for publikum", seier John Davis. "Me vil at dei skal oppleva det saman med Gulliver".
Når me møter Lemuel Gulliver i filmen, er han ein liten mann i ein stor by - New York. Han har eit lett og ikkje spesielt viktig arbeid som intern bodberar i ei stor avis. Han vil gjerne stå fram som ein vellykka mann som har oppnådd mykje, men av redsel for å mislykkast, er det lite han tør å gjera. Når han kjem til Vesleputt,  forandrar det seg. Etter den fyrste, litt kronglete starten, imponerer han innbyggjarane med den fascinerande livshistoria si, inkludert korleis han vann over Darth Vader, korleis han overlevde katastrofen med Titanic, og korleis han leier verda med eigenskapen sin som den kule presidenten (visepresidenten er Yoda). 

Gulliver hjelper til og med ein av innbyggjarane (Jason Segel) å kurtisere ei prinsesse (Emily Blunt) med bruk av, som Gulliver kallar den, 1. grads kurtisering -  og heilt aleine bergar Vesleputt frå angrep frå erkefienden Blefuscian. 

